قصة أم

الرواي: قصتنا تحكي عن الأم عفاف، كيف كانت تعيش مع أولادها. عفاف أم لأربعة أولاد، ثلاث صبيان وفتاة واحدة.
كانت عفاف تحب أولادها كثيراً ولا تميّز بينهم ، ترعاهم وتخدمهم وتسهر على راحتهم، من وقتٍ ما توفي زوجها وترك لها مسؤولية ومهمة تربية الأولاد.

دعونا نشاهد مع بعض كيف كانت معاملة هؤلاء الأولاد مع أمهم.

(المشهد الأول)
(يبدأ المشهد  والأولاد نائمون، تدخل الأم لتوقظ الشباب)

الأم: ماما جورج يلا قوم هلق بيروح عليك باص المدرسة.

جورج: ايه خليني شوي كمان نايم، لسا ما شبعت نوم.

الأم: شو يا سمير حطيت الفطور قوم لحق افطر قبل ما تروح على الجامعة.

سمير: هلق وقتك ووقت الفطور، ما بدي روح لمحل بدي نام وبس تركيني.

الأم: وأنت يامو جهاد، ما بدك تشرب معي القهوة قبل ما تروح على شغلك، يلا حطيت المي على النار.

جهاد: ما بدي قهوة ولا شيء... روحي خليني نام.

الأم (تلتفت نحو الجمهور): يا الله على هل الولاد، كل مرة بيقولولي فيقينا مشان لا نتأخر وهنن ما بيقوموا.... شو اعمل يا ربي؟؟ لنشوف البنت...

(تذهب لمكان الفتاة وتوقظها)

الأم: ماما ريم الساعة 7.00 يلا قومي حبيبتي لا تتأخري.

ريم ( تنهض فوراً): صباح الخير ماما، يلا قايمة.

الراوي: وهكذا حاولت مجدداً الأم عفاف مرة أخرى مع الشباب ولم تفلح معهم.

المشهد الثاني

(تجلس الأم مع ريم على الفطور)

ريم: شو لهلق ما قومو أخوتي

الأم: متل العادة فيقتون وما قامو.............. (يقطع حديثها بصوت جورج)

(يدخل جورج صارخاً وغاصباً)

جورج: لك شو هاد ليش ما فيقتيني، راح عليّ باص المدرسة كيف بدي روح هلق....(يخرج راكضاً).
الأم: أنا فيقتك بس انت ما قمت......

(قبل أن تنهي حديثها فجأة يدخل سمير)

سمير: كم مرة بدي قلك فيقيني الساعة 7.00 مشان الحق المحاضر هلق الدكتور ما بيدخلني على القاعة...

الأم: انت قلتلي اتركك تنام ما بدك تروح......

(يخرج سمير ولا يرد عليها)

(وبنفس الطريقة يدخل جهاد....)

جهاد: يعني ما بعرف قاعدة وعم تفطري ومخليتيني نايم وتأخرت على الشغل وأنت ولا يهمك..
الأم: فيقتك بس ما رديت، على كل حال ما دامك تأخرت دعا اشرب قهوة..

جهاد.. لك شوف هل الحكي بقلها متأخر بتقلي قهوة  (ويخرج مسرعاً)

(تظهر الأم مظاهر الحزن)

ريم: ماما الله يخليكي لا تزعلي، هدول اخواتي الشباب.........( تقاطعها الأم)

الأم: لا تكملي ماما ريم، أنا أتعودت على أخوتك وعلى طريقة معاملتون. ما مشكلة عندي بس المهم هنن يكونوا بخير وأمورهن تمام...

ريم: الله يخليلنا ياكِ يا أحلى ماما، يلا أنا رايحة باي

الأم الله معك.

(المشهد الثالث)
(يدق الباب وتدخل الجارة)

الجارة: مرحبا

الأم: أهلا وسهلا.. كيفك... تفضلي
(يدور الحديث بينهم عن المشاكل العائلة... ثم تذهب الجارة )
(المشهد الرابع)
وفي يوم عيد الأم يمر ولد أمام الجمهور ومعه لافته كتب عليها (يوم عيد الأم)
(تدخل ريم وهي فرحة كثيراً وتذهب إلى أمها وتقبلها وتعطيها هدية)

ريم: ماما ماما كل عام وأنت بخير ..الله يخليلنا ياكِ يا أحلى أم...

الأم: وأنت بخير با بنتي... ليش معزبك حالك...

ريم: ولو يا ماما ليش نحن كم ماما متلك عنا...............شو أخواتي ما عيدوكي؟؟

الأم: (وهي حزينة): لأ ما حدا اجا وقلي ولا حتى كلمة؟؟

(تذهب ريم إلى غرفة أخوتها)

ريم: يا عيب عليكون.. انتو ما فيكم أحساس، لك انتو شباب ولأ شو؟؟

جورج: لك شبك داخلة يا قاتل يا مقتول؟؟؟ شو صاير

ريم: وشو صاير وما حدا بيعرف شو في اليوم...

سمير: ليش اش في اليوم.....

ريم: أكيد ما دام الشخص ما بيهمكم.. أكيد ما رح تفتكروا بالعيد يوم.

جهاد: ليش اليوم في عيد؟؟؟؟ عيد شو؟؟؟

ريم: اليوم عيد الأم... وما حدا فيكون افتكر ولو يقلها كلمة وحدة لأمكون. لك انتو ما فيكون قلب..

سمير: ايه خلص خلص.... هلق بعيدها...

جورج: خلص قوليلها عني كل عام وأنت بخير.... وخلصينا..
جهاد: تعي خدي مصاري وروحي عطيها ياهن وخليها تشتري شو ما بدها..

ريم: (غاضبة) لك حاج حاج. قلة تهذيب ... هي امكون مو شيء وحدة عم تتحننوا عليها... حرام عليون...قوموا انتو رحو عيدوها وبكل محبة وتهذيب طبعاً.... 

(تذهب ريم، وعندها يقول الشباب لبعضهم يلا شباب خلينا نقوم هي كلمة ومنخلص)

المشهد الخامس
(الأم جالسة وتعمل بيدها شيء ما... يتقدم الشباب إليها وعندما تراهم تقف فرحة بقدومهم)
جورج: كل عام وأنت بخير... لا تؤاخذينا نسينا

سمير: كل سنة وأنت سالمة... يعني لولا ريم ما افتكرنا، الله يقوي ذاكرتها مشان ديماً تذكرنا.....(بأسلوب ساخر يقولها)

جهاد: خدي هل الشوي مصاري واشتري شو بدك فيون ...أنا مالي فاضي  (يرمي المصاري أمامها ويذهب)

(ينتهي الشباب من المعايدة وهم ذاهبون الأم تنهار وتقع على الكرسي باكية)

هنا يلتف الشباب حولها مع ريم ويبدأو بالاعتذار وطلب المسامحة.
يلتف حولها جميع أعضاء الفرقة الباقية وينشدون نشيد خاص بعيد الأم.

